
GOUVÈNÈ CUOMO ANONSE GEICO SE PREMYE KONPAYI ASIRANS NAN NEW 

YORK POU PRAN AVANTAJ NAN KAT IDANTIFIKASYON ELEKTWONIK  
 

Nouvo règleman Depatman Motè Veyikil ap fè li vin pi fasil pou kliyan yo montre 
prèv asirans  

 
Gouvènè Andrew M. Cuomo jodia te anonse ke GEICO se premye konpayi asirans nan 
Eta New York pou konplete pwosesis sètifikasyon atravè Depatman Motè Veyikil Eta 
New York pou pèmèt kliyan yo kòmanse itilize kat idantifikasyon elektwonik sou smart 
phones ansanm avèk lòt aparèy elektwonik yo.   Sou demann Gouvènè a, DMV te 
modifye règleman li yo nan mwa avril 2015 pou pèmèt konpayi asirans yo emèt kat-
elektwonik bay kliyan yo.  Nouvo karakteristik sa ap disponib pou kliyan New York yo 
sou aplikasyon GEICO apati madi 17 novanm.  
 
“Nouvo pwogram sa ap alafwa amelyore efikasite epi ogmante konvenyans pou 
otomobilis yo toupatou nan Eta New York,” Gouvènè Cuomo te deklare. 
“Administrasyon sa angaje pou bay yon pi bon eksperyans kliyan pou Nouyòkè yo e 
mwen remèsye GEICO paske li te travay avèk nou pou fè bezwen chofè nou yo vini 
premye priyorite.” 
 
"Nou kontan paske nou te anmezi pou travay avèk N.Y. DMV ansanm avèk lòt antite 
pou ofri konsomatè New York yo konvenyans ajoute sa,” te deklare John Pham, vis 
prezidan operasyon GEICO New York. “Kat ID Elektwonik se yon lòt egzanp sou kijan 
nou ka rann bagay yo fasil pou kliyan nou yo.  Mwens papye vle di mwens traka, epi 
egalman ede anviwonman an." 
 
Nouyòkè yo dwe genyen yon asirans responsabilite otomobil Eta New York apwouve 
nan fason pou yo ka anrejistre yon veyikil.   Règleman DMV ki modifye ap pèmèt 
otomobilis yo bay prèv kouvèti asirans responsabilite otomobil, oswa kat ID asirans, nan 
yon fòma papye oswa elektwonik. Yo ka itilize kounye a prèv asirans nan yon fòma 
elektwonik pou yo ka anrejistre otomobilis yo nan biwo DMV yo, bay prèv kouvèti 
asirans pandan yon arè trafik, epi bay yon jij prèv kouvèti asirans, jistis, oswa majistra 
an repons a yon manda.  
 
Chanje règleman li yo pou bay sèvis kliyan epi akomode fason kote Nouyòkè yo ap fè 

biznis elektwonik se jis yon lòt fason DMV te ale elektwonikman. Ajans lan te remanye  
sitwèb prim-gayan li nan 2014 e li bay plis pase 35 opòtinite pou kliyan yo konplete 
tranzaksyon sou entènèt , enkli kòmande ranplasman lisans chofè, renouvle 
anrejistreman sou aparèy mobil, epi enskri pou resevwa rapèl pou anrejistreman ak 
lisans atravè imèl ak tèks.  Kliyan yo te konplete plis pase 5.5 milyon tranzaksyon sou 
sitwèb la ane pase, jiska apeprè 5 milyon nan 2013 ak 3.4 milyon nan 2010. Itiizasyon 
sitwèb la te ede diminye mwayèn tan datant nan biwo DMV yo nan tout eta.   
 
“Sèvis sa non sèlman pratik anpil pou kliyan yo, men tou lap ede amelyore grandman 
efikasite pou alafwa konpayi asirans yo ak DMV,” te deklare Komisyonè Egketifif 
Adjwen DMV Terri Egan. “Otomobilis yo ap anmezi pou montre prèv asirans yo 
rapidman, epi gen yon kat asirans sou lamen nan yon ti moman.  Mwen ankouraje 
konpayi asirans yo toupatou nan eta pou pran avantaj sou sèvis itili sa, kidonk nou tout 
ka travay ansanm pou bay Nouyòkè yo sèvis kliyan ekselan ke yo merite.” 
 
Tès sètifikasyon DMV obligatwa pou tout konpayi asirans yo ki swete patisipe pou asire 
ke kat yo reponn a egzijans teknik. Ou ka jwenn plis enfòmasyon sou egzijans yo la. 
Wap jwenn enfòmasyon osijè tès konpayi asirans ak prèv sètifikasyon nan yon fòma 
elektwonik nan dmv.sm.iiesmail@dmv.ny.gov.  
 
Enfòmasyon sou DMV 
Depatman Motè Veyikil Eta New York (DMV) se yon lidè nasyonal nan bay sèvis 
gouvènman ki efikas, ak sansib. Ajans lan te pibliye dokiman idantite ki sekirize, delivre 
sèvis motè veyikil esansyèl ki gen rapò avèk chofè, epi jere lwa sou motè veyikil ki 
adopte pou ankouraje sekirite ak pwoteje konsomatè yo. Pou jwenn plis enfòmasyon, 
vizite dmv.ny.gov, “like” DMV sou Facebook, oswa swiv @nysdmv sou Twitter. 
 
Enfòmasyon sou GEICO 
GEICO (Government Employees Insurance Company) se yon manm nan fanmi konpayi 
Berkshire Hathaway e li se dezyèm pi gwo konpayi asirans prive pasaje otomobil nan 
Etazini. GEICO, ki te fonde nan 1936, bay chofè Etazini yo chak ane plizyè milyon 
estimasyon pou asirans otomobil. Konpayi an kontan pou l sèvi plis pase 13 milyon 
kliyan pasaje prive e li asire plis pase 22 milyon veyikil (otomobil & sik). Pou plis 
enfòmasyon, ale sou www.geico.com. 

